
Rheoliadau Gwybodaeth y Sector Cyhoeddus 2015
Datganiad Tasg Gyhoeddus Llyfrgelloedd a Chasgliadau
	
Diwygiwyd diwethaf: Rhagfyr 2024
Dyddiad Adolygu: Rhagfyr 2025
Corff Cymeradwyo: Tîm Arweinyddiaeth y Llyfrgell

	Y perchennog: Llyfrgelloedd a Chasgliadau  
Awdur: Siân Williams


1. Cefndir / Crynodeb
Mae'n ofynnol i Brifysgol Abertawe gydymffurfio â Rheoliadau Ailddefnyddio Gwybodaeth y Sector Cyhoeddus 2015 (ROPSI 2015), sy'n galluogi ailddefnyddio gwybodaeth gyhoeddus a grëir yn ei thasg gyhoeddus yn gyfreithiol.

Mae tasg gyhoeddus Prifysgol Abertawe'n deillio o Siarter Atodol 2007, sy'n nodi mai ei hamcanion craidd yw:
hyrwyddo dysgu a gwybodaeth drwy addysgu ac ymchwil, a hyrwyddo a chyfrannu at ddatblygiad diwylliannol, cymdeithasol ac economaidd yng Nghymru a'r tu hwnt.

Mae Llyfrgelloedd a Chasgliadau Prifysgol Abertawe'n cadw ac yn defnyddio gwybodaeth a dogfennau at y dibenion canlynol yn eu tasg gyhoeddus:
· Darparu mynediad at adnoddau'r llyfrgell.
· Darparu adnoddau dysgu ac ymchwil, megis canllawiau gwybodaeth a chanllawiau pwnc ar ffurf argraffedig ac electronig.
· Gwybodaeth strategol am eu casgliadau a'u gwasanaethau.

Mae gwybodaeth a dogfennau a gedwir fel rhan o'r dasg gyhoeddus hon ar gael i'w hailddefnyddio yn unol â rheoliadau perthnasol, gan gynnwys y gyfraith ynghylch hawlfraint a deddfwriaeth diogelu data.
2. Diben
Mae'r Datganiad yn darparu fframwaith i unigolion a sefydliadau i ailddefnyddio dogfennau gan ddiogelu eiddo deallusol y Brifysgol, hawlfraint ac ystyriaethau cyfreithiol eraill.


3. Cwmpas / Eithriadau
Cwmpas:
Mae'r Datganiad yn berthnasol i’r canlynol:
· Yr holl ddeunydd a gwybodaeth a grëir gan Lyfrgelloedd a Chasgliadau dan eu tasg gyhoeddus, neu sy'n cael eu rheoli ganddynt.
· Ceisiadau ailddefnyddio ar gyfer deunyddiau sydd wedi'u cyhoeddi a deunyddiau nad ydynt wedi cael eu cyhoeddi, yn amodol ar gydymffurfiaeth â deddfau perthnasol.

Eithriadau:
Nid yw'r datganiad hwn yn berthnasol i:
· Ddeunydd lle mae cyfyngiadau hawlfraint trydydd parti yn berthnasol.
· Deunyddiau cyfyngedig neu sensitif sydd wedi'u diogelu gan ddeddfwriaeth Diogelu Data.
· Gwybodaeth sydd wedi'i heithrio rhag gael ei datgelu dan Ddeddf Rhyddid Gwybodaeth 2000 neu reoliadau eraill.
 
4. Diffiniadau
Telerau sy’n benodol i'r Datganiad hwn.  

	Ailddefnyddio
	Defnyddio gwybodaeth at ddibenion heblaw am y dibenion gwreiddiol arfaethedig, gan gynnwys dibenion masnachol.


	Tasg Gyhoeddus
	Swyddogaethau Llyfrgelloedd a Chasgliadau Prifysgol Abertawe, fel y'u diffinnir gan Reoliadau ROPSI 2015.


	ROSPI
	Rheoliadau Ailddefnyddio Gwybodaeth y Sector Cyhoeddus 2015.


	Rhyddid Gwybodaeth
	Deddfwriaeth sy’n darparu'r hawl i ofyn am fynediad i wybodaeth a gedwir gan awdurdodau cyhoeddus.


	Hawlfraint

	Amddiffyniad cyfreithiol sy’n golygu bod gan grëwyr hawliau i'w gwaith.



5. Datganiad o fwriad
Mae Llyfrgelloedd a Chasgliadau'n cefnogi ailddefnyddio gwybodaeth y sector cyhoeddus mewn modd tryloyw, teg a chyfreithiol:
1. Galluogi Ailddefnyddio:
· Caniatáu ailddefnyddio dogfennau a grëir fel rhan o'u tasg gyhoeddus, lle bo'n briodol.
· Sicrhau prosesau clir ar gyfer cyflwyno ceisiadau i ailddefnyddio gwybodaeth.
2. Cydymffurfiaeth Gyfreithiol a Rheoleiddiol:
· Cydymffurfio â Rheoliadau ROPSI 2021, Deddf Rhyddid Gwybodaeth, cyfraith hawlfraint a deddfwriaeth diogelu data.
3. Trwyddedu Teg a Thryloyw:
· Rhoi telerau trwyddedu priodol ar waith, gan gynnwys Y Drwydded Llywodraeth Agored (AGL) neu drwyddedau Creative Commons, lle bo'n bosibl.
· Codi prisiau rhesymol lle bo'n briodol er mwyn talu am gostau atgynhyrchu a chostau eraill.
4. Ymateb Effeithiol i Geisiadau:
· Ymateb i geisiadau i ailddefnyddio gwybodaeth o fewn y 20 diwrnod gwaith statudol, gydag estyniadau mewn amgylchiadau y gellir eu cyfiawnhau yn unig.
5. Sicrhau Atebolrwydd:
· Darparu ffyrdd clir i gyflwyno apeliadau a chwynion

6. Arferion
1. Cyflwyno Cais i Ailddefnyddio Gwybodaeth:
· Dylid cyflwyno pob cais yn ysgrifenedig (dros e-bost neu mewn llythyr) a rhaid cynnwys:
· Enw'r ymgeisydd a'i gyfeiriad 
· Disgrifiad o'r ddogfen/dogfennau y gofynnwyd amdani/amdanynt.
· Diben bwriedig ailddefnyddio'r wybodaeth.
· Dylid anfon ceisiadau at:
Rheolwr Cydymffurfiaeth y Brifysgol (Rhyddid Gwybodaeth/Diogelu Data)
Swyddfa'r Is-Ganghellor
Prifysgol Abertawe
Parc Singleton, Abertawe, SA2 8PP
E-bost: foi@abertawe.ac.uk

2. Ymateb i Geisiadau:
· Bydd Prifysgol Abertawe'n ymateb mewn 20 diwrnod gwaith. Efallai y bydd y cyfnod hwn wedi'i ymestyn os:
· Yw'r wybodaeth yn helaeth.
· Yw'r cais yn cyflwyno materion cymhleth a bod angen eglurhad pellach.
· Os nad yw'r wybodaeth wedi cael ei datgelu yn y gorffennol, bydd y Brifysgol yn prosesu'r cais dan ddeddfwriaeth Rhyddid Gwybodaeth neu Ddiogelu Data yn gyntaf cyn ystyried a ellir ailddefnyddio'r wybodaeth.
3. Costau Ailddefnyddio:
· Efallai y codir ffi er mwyn talu am gostau atgynhyrchu, darparu a lledaenu dogfennau.
· Efallai y bydd gwybodaeth sydd ar gael dan y Drwydded Llywodraeth Agored neu drwydded Creative Commons ar gael am ddim. 
4. Telerau Trwyddedu:
· Bydd dogfennau sy'n cael eu hailddefnyddio wedi cael eu trwyddedu'n briodol:
· Y Drwydded Llywodraeth Agored neu drwydded Creative Commons ar gyfer defnydd cyffredinol nad yw'n fasnachol.
· Efallai y caiff trwyddedau arbennig eu defnyddio mewn achosion pan fydd ffïoedd neu delerau ychwanegol yn ofynnol.
5. Apeliadau a Chwynion:
· Os nad ydych chi'n hapus gyda'r ymateb, gall ymgeiswyr gyflwyno apêl ysgrifenedig i:
Swyddog Cydymffurfiaeth y Brifysgol (Rhyddid Gwybodaeth/Diogelu Data)
Swyddfa'r Is-Ganghellor
Prifysgol Abertawe
Parc Singleton, Abertawe, SA2 8PP
E-bost: foi@abertawe.ac.uk
· Dylai apeliadau gynnwys cyfeirnod y cais, dyddiad y cais gwreiddiol a manylion am y gŵyn.
· Bydd y Brifysgol yn cydnabod ei bod wedi derbyn yr apêl a bydd yn darparu adroddiad yn amlinellu'r canlyniad.
6. Uwchgyfeirio Cwynion:
· Os nad yw ymgeiswyr yn fodlon â chanlyniad yr apêl, gallan nhw gysylltu â Swyddfa'r Comisiynydd Gwybodaeth (ICO):
· Gwefan: https://ico.org.uk

7. Hanes Polisi

